
Anida Sokol

Dvadeset i pet godina nakon okonc¢anja rata (1992-1995), politicku klimu u
BiH i dalje proZimaju razdorna etnonacionalistiCka retorika i stalna neslaganja
etnonacionalnih politickih elita koje koce demokratske procese i napredak
BiH prema potpuno demokratskom i funkcionalnom drustvu. Mediji i javne
komunikacijske prakse odredene su ovim tendencijama te im istovremeno
doprinose. Mediji u BiH podlozni su uticajima politickih i privrednih
grupa, nemaju dovoljno prihoda i kapaciteta za nezavisno i profesionalno
novinarstvo ni mehanizama zastite od uplitanja politickih stranaka

u njihove urednicke politike. Brojni mediji su povezani sa vodec¢im
politickim strankama i poslovnim krugovima kroz netransparentno i
proizvoljno finansiranje i vlasnicke strukture, dok su nezavisni mediji

rijetki i obi¢no ih finansiraju strani donatori (Hodzi¢ i Sokol, 20183;

2018b). lako je regulatorni sistem, koji je uspostavila medunarodna
zajednica, uspio ublaziti huskacke i zapaljive sadrzaje, selektivnim
pokrivanjem aktuelnih i historijskih dogadaja i manjkom kritike

prema zapaljivoj i razdornoj etnonacionalnoj politici, mediji
nastavljaju perpetuirati etnonacionalne podjele i doprinose
selektivnim sje¢anjima na proslost. Pored politickih aktera, i strani

akteri su kroz medije nastojali nametati svoje geopoliticke interese

na Zapadnom Balkanu (StratCom Nato, 2020).

Nove tehnologije i sve vece koristenje interneta donijelo je nove probleme.
Razdorna i zapaljujuc¢a retorika preselila se u online prostor, a drustveni
mediji i prostori predvideni za komentare u online medijima prozeti su
pogrdnim jezikom i govorom mrznje koji se uglavhom razmjenjuju izmedu
etnonacionalnih grupa, BosSnjaka, Srba i Hrvata, ali su usmjereni i na migrante,
Zene, LGBTI+ populaciju i romske zajednice (Cvijeti¢anin et al, 2010; Hodzi¢,
2014). Prijetnje smrcu, diskriminatoran jezik i uvrede pojedincimainovinarima
takoder su prisutni u online medijima i korisni¢ki generiranom sadrzaju, gdje
su najéesc¢e mete bile posebice novinarke (Sokol, 2018).

U proteklim godinama, pokrenuti su brojni anonimni portali koji Sire
dezinformacijeipropagandu (Cvijeti¢anin et al, 2019), ali istraZivanja pokazuju

da gradanima nije lako raspoznati problemati¢ne medijske sadrzaje a nije
bilo sistemskih napora vlasti u BiH da se u osnovno i srednje obrazovanje
uvede medijska i informacijska pismenost (Hodzi¢, Petkovi¢ i Basi¢-Hrvatin,
2019; Sokol, 2019b; Trnini¢, 2014).

Ovim istrazivanjem analiziraju se modeli propagande, dezinformacija i mrznje
u medijima i komunikacijama u zemlji. Cilj je da se da pregled strukturalnih
elemenata u proizvodniji, distribucijii koristenju ovih modela te njihovog uticaja
na postojece etnonacionalne tenzije i podjele, kao i njihove podrske takvim
pojavama. Istrazivanje je provedeno na temelju sekundarnih istrazivanja,
konsultacija sa predstavnicama i predstavnicima regulatora i organizacija
civilnog drustva,’ analize odluka Regulatorne agencije za komunikacije
(RAK), Vije¢a za stampu, fact-checking platforme Raskrinkavanje, i watchdog
medijskih platformi analiziraj.ba i media.ba. Da bi se prikupile informacije
o finansiranju i vlasnickim strukturama, gdje je bilo moguée, napravljen je
uvid u budzete medija ili lokalnih opc¢ina, dok su se dodatne informacije
prikupljale kroz profile pojedinacnih medija na drustvenim medijima, alat
who.is i registar poslovnih subjekata pravosudije.ba. Pored toga, analiziran je
niz ¢lanaka odabranih online medija iz juna 2020. godine da bi se stekao bolji
uvid u urednicke prakse.

Naosnovusekundarnogistrazivanja, utvrden je nizmedijskihikomunikacijskih
modela kojima se uglavnom proizvode i Sire dezinformacije, propaganda
i govor mrznje. Odnose se na jednu od tri vrste medija i komunikacija:
tradicionalni mediji, novi mediji i korisnicki generirana interakcija na online
medijima i drustvenim mrezama. Ukljucuju: 1) tradicionalne medije koji su
povezani sa centrima modi i Sire politicku i etnonacionalnu propagandu; 2)
anonimne portale i komercijalne online medije koji Sire dezinformacije u
politicke ili finansijske svrhe; 3) politicke propagandne web stranice koje se
pojave u velikom broju tokom predizbornih kampanja; 4) web stranice i grupe
na drustvenim medijima koje Sire radikalnijii agresivniji etnonacionalniivjerski
sadrzaj; 5) portale koji su svojim narativima usmjereni protiv manjinskih
grupa, poput migranata; 6) govor mrznje, pogrdan jezik i uvrede u prostorima
za komentare na online medijima i platformama drustvenih medija.

U istrazivanju ¢emo prvo ukratko objasniti $ta znace modeli dezinformacija,
propagande i mrznje u medijima i komunikacijama a nakon toga iznijeti
sedam primjera da bi se stekao bolji uvid u njihove organizacijske modalitete,
sadrzaje, finansiranje i vlasnicke strukture. Razmotrit ¢emo okvire za (samo)
regulaciju te napore razlicitih aktera da ih reguliraju te ¢emo zakljuciti
preporukama za korake koje trebaju poduzeti institucije, organizacije i
mediji da se minimizira Sirenje dezinformacija, propagande i govora mrznje i
stvori prostor za medijske i komunikacijske prakse koje ¢e potaknuti zdrave
rasprave i demokratske procese.

1 Konsultirane su predstavnice i predstavnici sljedecih organizacija: Regulatorna agencija za komunikacije,
Vijeée za Stampu, fact-checking platforma Raskrinkavanje, Sarajevski otvoreni centar, MreZa za izgradnju
mira, Digitalni arhiv INFOBIRO, Institucija ombudsmena za ljudska prava BiH.

Bh. medijski sektor karakterizira veliki broj medija: 103 televizijske stanice,
152 radio stanica, tri javna RTV servisa, osam dnevnih novina i 181
publikacija.?2 Mnogi lokalni javni emiteri, u vlasnistvu lokalnih vlasti koje ih
uglavnom i finansiraju, nemaju kapaciteta za kriticko izvjeStavanje o lokalnim
mocnicima i mnogi promoviraju interese vladajucih stranaka (Hodzi¢ i Sokol,
2018a; 2018c). Medu privatnim emiterima i Stampanim medijima, neki se,
kroz vlasnicke strukture i dodjelu javnih sredstava i prihode od oglasavanja
(Cesto netransparentne i proizvoljne), povezuju sa politickim
strankama i privrednim grupama ¢ije interese promoviraju (Hodzic i

Sokol, 2018a; 2018b; Krajnc i Kadi¢-Maglajli¢, 2018).

Zbog manjka kapaciteta i prihoda, slab im je kvalitet i raznolikost
informacija, objavljuju neprovjerene informacije, koriste jednostrane
zvanicne izvore i nemaju kritiCki odmak od problemati¢nih izjava
politicara. Neki tradicionalni mediji su takoder izvori i distributeri
dezinformacija: na primjer, fact-checking platforma Raskrinkavanje
svrstala je Avaz, RTRS, Slobodnu Bosnu i Alternativnu televiziju u
“high-risk” medije zbog Sirenja laznih vijesti i dezinformacija.?

Mnogi mediji su podijeljeni po etnonacionalnim linijama, sto se vidi u tome
da se primarno bave pitanjima i agendom vlastite etnonacionalne grupe i
jednostrano tumace ratna desavanja (Aktek, 2018; Irex 2019; Sokol, 2019a),
dok je sadrzaj namijenjen manjinama i ugrozenim grupama, odnosno onaj koji
se na njih odnosi, premalo zastupljen (RAK, 2019b). Nizak stepen raznolikosti
informacija i sadrzaja takoder je posljedica rodne stratifikacije i manjka
diverziteta na radnom mjestu. Nekoliko istrazivanja pokazuje, na primjer, da
se zene CeSce zaposljavaju kao novinarke i ¢lanice administrativhog osoblja
nego kao glavne urednice i direktorice (Unki¢, 2018; Dzihana 2018). Podaci
za 2020. godinu otkrivaju da zene obnasaju samo dvadeset i Sest posto
direktorskih pozicija na televizijskim stanicama i trideset posto takvih pozicija
na radio stanicama, te da se uglavnhom radi o lokalnim javnim emiterima.*

U proteklim godinama je doslo do rasta broja online platformi koji Sire lazni
i obmanjuju¢i medijski sadrzaj, a mnogi su politicke prirode i Sire se u svrhu

2 Prikupljeni iz evidencija RAK-a i Vije¢a za Stampu.

3 Vidi listu “red flag”i “high-risk” medija na: https.//raskrinkavanje.ba/high-risk-mediji. Takoder: https:/
raskrinkavanje.ba/mediji.

4 Procent direktorica u lokalnim javnim emiterima je popriliéno visok. Zene &ine 63 posto radio direktorica
i Cak 78 posto televizijskih direktorica. Procent je izracunat na osnovu informacija iz registara emitera RAK-a.

sticanja finansijske koristi i/ili u politiCke svrhe. Mnoge takve stranice su
anonimne, nemaju impresume i nisu registrirane kao poslovna djelatnost,
a neke formiraju takozvane ‘farme portala’ koje koriste brojne Facebook
stranice i povezane domene da promoviraju svoj sadrzaj i stiCu viSe prihoda
(Cvijeti¢anin et al, 2019).°

Brojni online mediji, ve¢inom anonimni, masovno se pojavljuju

u predizbornom periodu i objavljuju podobne vijesti o politickim
strankama (uglavnhom se radi o tri vladajuée etnonacionalne

stranke: SDA, HDZ i SNSD), nemaju komercijalne reklame i obi¢no

nakon izbora prestanu biti aktivni (Blagov¢anin, 2019; Turcilo,

2020). Anonimne web stranice, grupe na drustvenim medijima i
internetske zajednice usmjerene na manju publiku koje Sire agresivni

radikalni etnonacionalni i/ili religijski sadrzaj, opravdavaju ratne

zlo¢ine i glorificiraju ratne zlocince takoder su prisutne u online

sferi u BiH® (Sokol, 2019a; Aktek, 2018). Njihovo vlasnistvo, imena

autora i nacini finansiranja nisu poznati (mnoge navodno djeluju

na volonterskoj osnovi i pokrenute su kao grassroots inicijative),

ali primjer despotovina.info, radikalne srpske web stranice koju su podrzale
opcine Srebrenica i Bratunac i, prema navodima na web stranici, Vlada Srbije,
pokazuje da takve platforme mogu biti povezane sa politickim strankama
(Sokol, 2019a).

lako je vecina ovih platformi usmjereno protiv jedne od tri etnonacionalne
grupe i/ili odredene politiCke stranke, u proteklim godinama su migranti i
izbjeglice postali Cesta meta nekih medijskih platformi, posebice portali
koji objavljuju vijesti u Krajini i Facebook grupe (Buljubasi¢, 2019; Adilagi¢,
2019; Sokol, 2019c). Neke platforme stereotipiziraju i stigmatiziraju Zene,
ukljuéujudi i one iz radikalnog religijskog spektra (poput web stranice Zijada
Ljaki¢a), kao i one antireligijske orijentacije (poput Bosanskih nacionalista)
(Aktek, 2018).

Govor mrznje se rijetko javlja u uredniCkom sadrzaju medija, ¢ak i kada
govorimo o radikalnim desnicarskim i vjerskim web stranicama (Aktek,
2018), ali su komentari na online medijima i platformama drustvenih medija
preplavljeni velikom koli¢inom govora mrznje, pogrdnog jezika i uvreda,
obi¢no u vezi sa etnonacionalizmom (Aktek, 2018). Sarajevski otvoreni centar
je 2019. godine dokumentirao 104 sluCajeva govora mrznje online, od kojih
je 100 komentara sa klix.ba,” a brojni su se odnosili na LGBTI+ zajednicu,
narocito u kontekstu prve Povorke ponosa organizirane u Sarajevu. Vecina
zalbi na govor mrznje u korisniCki generiranom sadrzaju koje je zaprimilo

5 Na primjer, poluanonimni portal novi.ba povezan je sa 58 Facebook stranica i nizom domena putem
kojih se promovira njegov sadrZaj (Cvijeti¢anin et al, 2079).

6 Na primjer, despotovina.info ili bosanskinacionalisti.org.

7 Monitoring Sarajevskog otvorenog centra. Pismena korespondencija. 25.6.2020.

Vije€e za Stampu 2019. godine odnosilo se na komentare na
nekim od najpopularnijin portala — depo.ba, klix.ba, i dnevno.ba
(Vije¢e za stampu, 2019). Politicki trolovi se takoder pojavljuju u
korisni¢kim prostorima: jednom analizom komentara na klix.ba u
predizbornom periodu 2018. godine pronadeno je 259 profila koji su
imali karakteristike politickih trolova i koji su objavljivali komentare
u korist stranaka SDA, SBB i SDP (Raskrinkavanje, 2019).

Sa ciljem sticanja dubljeg uvida u strukturalne elemente ovih modela, njihove
finansijske i vlasnicke strukture i veze sa javnim i demokratskim procesima
u BiH kao i uticajem na njih, u tekstu koji slijedi bit ¢e detaljno navedeni
primjeri. Primjeri su odabrani na temelju sekundarnih izvora, konsultacija sa
medijima i organizacijama koje se bave ljudskim pravima, pregledom odluka
RAK-a i Vije¢a za Stampu iz 2018. i 2019. godine, fact-checking platforme
Raskrinkavanje (od2017.dojuna2020),analiziraj.baimedia.ba. U slu¢ajevima
kada krsenja kodeksa i pojave dezinformacija nisu uocili ni (samo)regulatorna
tijela ni fact-checking platforma, primjeri su birani na osnovu konsultacija
sa navedenim organizacijama, sekundarnih izvora, procjena istrazivacice i
kratkog pregleda sadrzaja medija u junu 2020. godine. Popularnost medija
je takoder uzeta u obzir: veci broj pratitelja na drustvenim mrezama u junu
2020. ili mediji koji su pokrenuli debate u javnosti, poput antimigrant.ba ili
RTV Herceg-Bosna. Primjeri su navedeni abecednim redom i ukljucuju javne
i privatne medije, lokalne i regionalne medije, TV, radio i Stampu, kao i medije
povezane sa razli¢itim etnonacionalnim politickim i/ili religijskim agendama
koje podrzavaju. Ova lista je samo ilustrativna i u zemlji postoje brojni drugi
primjeri modela propagande, dezinformacija i mrznje.

Antimigrant je radikalna web stranica koja objavljuje govor mrznje i
dezinformacije o migrantima i izbjeglicama u BiH te ¢ak i poziva na direktne
napade na ovu populaciju. Portal ima zvani¢énu domenu BiH (.ba) i registriran
je na Fatmira Alispahi¢a, bosnjackog autora. Modus operandi je kopiranje
i prenoSenje Clanaka iz drugih medija o migrantima i izbjeglicama uz
promjenu naslova da bi zvucali provokativnije i diskriminatorno te pozivanje
na direktne napade na migrante i osobe koje im pomazu. Pored govora
mrznje o migrantima, antimigrant.ba objavljuje dezinformacije o pojedinim
osobama, institucijama i organizacijama koje djeluju u BiH i pomazu
izbjeglicama i migrantima (Sokol, 2019c).

Mreza za izgradnju mira je podnijela zalbe Vije¢u za Stampu,
Ministarstvu za ljudska prava i izbjeglice i Instituciji ombudsmena
za ljudska prava BiH, koje, medutim, nisu urodile plodom (Sokol,
2019c). Na web stranici nema reklama a nacin finansiranja je
nepoznat. Vijece za Stampu je 2019. godine utvrdilo 5 grubih kr§enja
Kodeksa za Stampu i online medija (Vije¢e za stampu, 2019), a fact-
checking platforma je ovaj medij svrstala u “high-risk” medije zbog
Sirenja nepouzdanog sadrzaja.

Tabela 1

PODACI O VLASNISTVU

Domena je registrirana na Fatmira Alispahica, koji je i autor
vecine Clanaka.

FINANSIRANJE

Nema

MISIJA | UREDNICKA
POLITIKA

Objavljivanje ¢lanaka protiv migranata i izbjeglica; pozivanje
na direktne napade na ovu populaciju.

BROJ ZAPOSLENIH

Nema podataka

DOSEG Nema podataka

KRSENJA o < oo -
PROFESIONALNIH Sg(gfnegja Kodeksa za stampu i online medije BiH 2019.
STANDARDA 9

FACT-CHECKING 51 primjer problemati¢nog medijskog sadrzaja, ukljucujuci
PLATFORMA pristrasna izvjestavanja (24) i manipulacije ¢injenicama (11).

Despotovina.info je radikalni srpski portal iz Bratunca, koji propagira srpski
etnonacionalni narativ i glorificira Vojsku Republike Srpske, uklju€ujuéi i Ratka
Mladica, kojeg je Medunarodni krivi¢ni sud za biv§u Jugoslaviju (ICTY) osudio
zazlocine protiv covjecnostiigenocid (Sokol,2019a). Takoder objavljuje vijesti
koje se odnose na opcine Bratunac i Srebrenica, informacije o humanitarnim
dogadajima i izvjeStava o lokalnim vlastima i stranci SNSD. Prema navodima
na web stranici, osnovan je 2016. godine uz podrsku Ministarstva

kulture i informisanja i Ministarstva spoljnih poslova Srbije te

prima podrsku od Opstine Bratunac. Portal pripada Udruzenju
Despotovina a jedan od osnivaca je lokalni svestenik (Kuloglija,

2020). Portal je 2019. godine primio nov€ana sredstva od Opstine
Srebrenica,® sto je pokrenulo kritiku drugih nevladinih organizacija

u Srebrenici (Kuloglija, 2020). Svrstan je u problemati¢ne medije

koji podizu etnonacionalne tenzije medu lokalnim stanovnistvom u
Srebrenici i Bratuncu, podrucju sa teskim ratnim nasljedem i teSkim
procesom pomirenja (Sokol, 2019a). Na primjer, u januaru 2019.

godine, objavio je sliku sa proslave pravoslavnog Bozi¢a uz rijeci

gotovo identi¢ne onim koje je izgovorio Ratko Mladi¢ kada je u julu

1995. godine usao u Srebrenicu - “Evo nas u Srebrenici uocCi jos

jednog velikog srpskog praznika”. Fact-checking platforma i Vijece

za Stampu BiH nisu analizirali ovaj medij.

8 Vidiodluku: http://srebrenica.gov.ba/images/dokumenti/2019/JP_UG_NVO_SPORT/Odluka_-_sportski
klubovi_i_NVO_za_2019.pdf

Tabela 2

PODACI O VLASNISTVU

Udruzenje gradana Despotovina. Jedan od osnivaca
je lokalni svestenik Aleksandar Mladenovi¢, urednici
Aleksandar Lesendié Petrovi¢ i Aleksandar Cirkovié.®

FINANSIRANJE

Prema navodima na web stranici, ovaj medij podrzava Vlada
Srbije i op¢ina Bratunac. Od op¢ine Srebrenica je 2019.
godine primio novéana sredstva u iznosu od 1500 KM.

MISIJA | UREDNICKA
POLITIKA

Propagiranje srpskog etnonacionalnog narativa i glorifikacija
Vojske Republike Srpske.

BROJ ZAPOSLENIH

(,3Iavni urednici Aleksandar Lesendi¢ Petrovi¢ i Aleksandar
Cirkovié¢

DOSEG 22.721 pratitelja na Facebooku
KRSENJA

PROFESIONALNIH Nema

STANDARDA

FACT-CHECKING Nema

PLATFORMA

PolitiCke veze u stampanim medijima su najocitije u slu¢aju dnevne
novine Dnevni avaz, koju drzi porodica RadoncCi¢, a povezana je
sa vladinom koalicijskom strankom SBB. Novinu je 1993. godine
osnhovao tadasnji novinar Fahrudin Radonci¢, koji je nakon rata
izgradio carstvo nekretnina, osnovao stranku SBB 2009. godine i
sluzio kao ministar sigurnosti BiH. Do 2012. godine je bio vlasnik
novine, nakon ¢ega je drustvo Avaz Rotto Press'® prodao svoj bivsoj
supruzi (200 miliona KM) (CIN, 2017; HodzZi¢, 2014b). Kupoprodajni
ugovor i prateci aneksi su Radonciéu omogudili da se formalno
izvucCe iz drustva Avaz-Roto Press, dok je nastavio vrSiti uticaj na
urednicku politiku novine (CIN, 2017).

Dnevni avaz pozitivno izvjeStava o stranci SBB, usmijeren je protiv stranackih
protivnika, a izvjeStavanje Cesto ukljuCuje neprofesionalni, pristrasan i
senzacionalistiCki sadrzaj, sa privlacnim naslovima i clickbaitovima.’ Medij
je takoder poznat po kampaniji protiv migranata i predstavlja ih u negativnhom

i dehumanizirajuéem svjetlu (Zulejhié¢, 2020).

9 Informacija o urednicima je objavljena na njihovoj Facebook stranici.
10 Drustvo Avaz Rotto Press objavljuje i Zenski magazin Azra i tabloid Express.
11 Vidi, na primjer: Buljubasic (2020).

Zalbena komisija Vijeéa za Stampu je 2019. godine utvrdila 17 krdenja
Kodeksa za Stampu i online medije (Vije¢e za Stampu, 2019),"? ukljuéujuci 7
krSenja principa tac¢nosti i fer izvjeStavanja, dok je fact-checking platforma
Raskrinkavanje svrstala Dnevni avaz u “red flag” i “high-risk” medije zbog
Sirenja laznih vijesti i sadrzaja upitne istinitosti. Da se osveti, medij je objavio
sedam Clanaka protiv ove fact-checking platforme, nazivajuéi njene ¢lanove
stranim plaéenicima (Zulejhi¢, 2019).

Ovaj medij uspijeva zadrzati Siroku publiku kroz svoju online verziju i upotrebu
senzacionalistickih i clickbait naslova, izvjeStavanje o nesrecama, nasilju u
porodici i smrtnim slu¢ajevima (crna hronika) i show biznisu, $to se u velikoj
mijeri ¢ita (Buljubasi¢, 2020). Prema stranici alexa.com, Dnevni avaz je u junu
2020. bio najcitaniji portal koji objavljuje vijesti u BiH i koji prati viSe od pola
miliona ljudi na Facebooku. Tiraz mu nije poznat, ali medij za sebe tvrdi da je
najtirazniji i najuticajni Stampani i online medij u BiH.

Tabela 3

Privatni medij. Vlasnik: Drustvo Avaz Roto Press, vlasnica

PODACI O VLASNISTVU Y
Azra Radongié

FINANSIRANJE Oglasavanje

Povezanost sa strankom SBB kroz vlasnicku strukturu koja

UREDNICKA POLITIKA vr§i uticaj na urednicku politiku.

BROJ ZAPOSLENIH Redakcija: 8 (6 muskaraca, 2 Zene)'™

Najcitaniji portal koji objavljuje vijesti prema Alexi; Facebook

DOSEG pratitelji: 617.110

KRSENJA KODEKSA

PROFESIONALNE ETIKE 17 krsenja Kodeksa za Stampu i online medije u 2019.

185 primjera problematicnog medijskog sadrzaja, ukljucujuci
clickbait naslove (37), dezinformacije (29), pristrasno
izvjestavanje (26) i lazne vijesti (23).

FACT-CHECKING
PLATFORMA

Jedan od najpoznatijih primjera politicki povezanog tradicionalnog medija je
javni RTV servis Republike Srpske, RTRS. lako se javni servisi, da bi odrzali
nezavisnost, trebaju finansirati putem RTV taksi, Vlada Republike Srpske je
2013. godine usvojila izmjene i dopune Zakona o RTRS-u prema kojima vlada
moze finansirati javni servis. U proteklim godinama, RTRS je primao oko tri

12 Medij je objavio 5 ispravki i demanta.
13 Prema impresumu.

AN o NN N N N N N N N O O OO OO O OO OO OO OO



miliona KM na godisSnjoj osnovi, pod izgovorom da se nalazi u izuzetno losoj
finansijskoj situaciji (RTRS, 2018).* Rukovodstvo je povezano sa SNSD-
om: na primjer, direktor RTRS-a, Milan Trbojevi¢ bio je Sef Biroa za odnose s
javnoscu predsjednika Republike Srpske.™

RAK, medunarodne organizacije'® i medijske watchdog platforme
su u vise navrata utvrdivale pristrasnost u izvjestavanju RTRS-a.
RAK je Sest puta tokom 2018. i 2019. godine izrekao nov¢anu
kaznu ovom javnom servisu zbog krSenja principa pravi¢nosti
i nepristrasnosti (RAK, 2020; RAK, 2019a)."” RAK je 2018. proveo
jednomjesecnu monitoring analizu sadrzaja izvjeStavanja tri javna
RTV servisa (BHRT, FTV i RTRS) i zaklju¢io da RTRS kontinuirano i
tendenciozno promovira interese vladaju¢e stranke SNSD, te stalno
predstavlja ¢lanove stranke u pozitivnom i afirmativnom svjetlu a
uglavnom kriti¢ki izvjestava o aktivnostima opozicije (RAK, 2019a).

Na primjer, RTRS je 2019. godine objavio neprovjerenu i
senzacionalistiCku vijest da su strani akteri i lokalne NVO, kriticki
nastrojene prema vlasti, pokusali srusiti vladu RS-a (RAK, 2020). Na
slican nacin, kroz selektivho izvjestavanje, RTRS je protest Pravda
za Davida' predstavljao kao dogadaj koji ¢e ugroziti opstanak
RS-a a demonstrante kao agresivne i opasne. U oba slucaja, RAK je
zakljucio da je emiter zloupotrijebio emocije i strahove javnosti te
manipulirao njima (RAK, 2020).

Jednostrana tumacenja ratnih desavanja i zanemarivanje sudskih postupaka
koji se odnose na zloCine koje je pocinila Vojska Republike Srpske dijelom su
narativa SNSD-a i RTRS-a. Na primer, RTRS je 2019. godine obavio zakljucke
iz izvjeStaja Centra za istrazivanje rata, ratnih zloc€ina i traZzenje nestalih lica
Republike Srpske o masakru na Kapiji 25. maja 1995. godine, prema kojem
su smrt 71 osobe uzrokovale lokalne istovremene teroristicke eksplozije
Bosnjaka a ne granate koje je ispalila Vojska Republike Srpske Cijeg je oficira
Sud BiH osudio za ovo djelo 2014. godine. RAK je zakljucio da emiter nije
predstavio razli¢ita misljenja o toj temi te je ¢ak povrijedio dostojanstvo
Zrtava navodeci da se 27 njih moze oznaciti kao bombasi samoubice i otkrivsi
imena dvije Zrtve (RAK, 2020).

14  Emiter je 2018. godine primio tri i po miliona KM, a 2077. godine oko dva i po miliona KM od Vlade
RS-a (RTRS, 2018). Ukupni iznos subvencije Vlade RS-a za javne medije 2019. godine bilo oko 4.800.000 KM.
Pored RTRS-a, Vlada finansira i entitetsku novinsku agenciju Srna (BudZet RS, 2019).

15  Bivsi direktor Drasko Milinovi¢ takoder je povezan sa SNSD-om. Bio je Sef kabineta premijera RS-a, a
2020. godine je izabran za direktora RAK-a (I.C, 2020). Imenovanja stranacki lojalnih osoba na rukovodeée
pozicije desavaju se i u drugim emiterima.

16  Na primjer, 0SCE-ov monitoring medija tokom izbornog perioda 2018. godine potvrdio je da je RTRS
opsezno pratio Milorada Dodika kao predsjednika RS-a i predsjedni¢kog kandidata, ¢ime je prekrsio princip
jednog tretmana svih kandidata (OSCE, 2019).

17 Javni servis Federacije FTV je 2018. godine kaZnjen za krsenje principa praviénosti i nepristrasnosti
(2018, pismeno upozorenje) a 2019. godine zbog propusta da na odgovarajuéi nacin oznaci sadrZaj za
maloljetnike (novcana kazna od 2000 KM) (RAK, 2020; RAK, 2019).

18 Masovni protesti su organizirani u Banja Luci, pocevsi od marta 2018. godine zbog smrti dvadeset
jednogodisnjeg Davida Dragicevi¢. TuZilastvo je smrt proglasilo nesretnim slu¢ajem, dok roditelji tvrde da
je mladi¢ brutalno ubijen.

Fact-checking platforma Raskrinkavanje svrstala je RTRS u “high-risk”
medije zbog objavljivanja sadrzaja upitne istinitosti. U istrazivanju iz 2019.
godine, RTRS, zajedno sa novinskom agencijom RS-a Srna, izdvojen je kao
najcesciizvor politickih dezinformacija u BiH (Cvijeti¢anin et al, 2019). Ta dva
javna medija Cesto koriste anonimne web stranice kao izvore i prenosnike
dezinformacija koje objavljuju (Cvijeti¢anin et al, 2019). Isto istrazZivanje
je RTRS smijestilo u srediste takozvanih ‘dezinformacijskih hubova’, mreze
online medija u BiH (infosrpska.com, Srna, Alternativna televizija) i Srbiji (Blic,
Informer, Kurir), medu kojima je i Sputnik, medij u ruskom vlasnistvu, koji
objavljuju iste dezinformacije. Istrazivanjem je zaklju¢eno da je ova mreza po
prirodi politicka i da je koriste lokalni i strani akteri za vrSenje uticaja na javno
mnijenje u BiH (Cvijeti¢anin et al, 2019).

Tabela 4

PODACI O VLASNISTVU Javni, osnivac je Vlada RS

FINANSIRANJE RTV taksa, oglasavanje i Vlada RS (oko tri miliona KM)
UREDNICKA POLITIKA Povezanost sa vode¢om strankom u RS, SNSD.

BROJ ZAPOSLENIH 629 (muskarci 367; zene 262) (RTRS, 2018)

DOSEG 73.200 pratitelja na Facebooku

KRSENJA KODEKSA RAK je izrekao novcane kazne RTRS-u Sest puta 2018.i2019.

PROFESIONALNE ETIKE godine zbog krSenja principa pravi¢nosti i nepristrasnosti.

216 primjera problemati¢nog medijskog sadrzaja, ukljucujuci
FACT-CHECKING pristrasno izvjestavanje (56 ¢lanaka), teorije zavjere (28),
PLATFORMA lazne vijesti preuzete iz drugih izvora i objavljene (27),
dezinformacije (24) i spin (24).

Pozivi na uspostavljanje javhog RTV servisa na hrvatskom jeziku dominiraju
javnim diskursom hrvatske stranke HDZ. Javni medij RTV Herceg Bosne, koji
od 1993. godine ima radio stanicu, 2019. godine je kupio TV Kiss i zapoceo
sa emitiranjem televizijskog programa na hrvatskom jeziku. Naziv je dobio
prema Hrvatskoj zajednici Herceg-Bosna, kvazi-drzavi tokom rata u BiH ciji je
politiCke i vojne lidere osudio Medunarodni krivi¢ni sud za bivsu Jugoslaviju.™
Finansira ga 13 opc¢ina i 2 kantona u Federaciji BiH gdje je HDZ na vlasti,

19  Vidi, na primjer: https://www.documenta.hr/en/111-years-in-prison-for-herceg-bosna-leaders-sense-
tribunal-news-report.html

u ukupnom iznosu od 800.000 KM (Blagovéanin 2018; Grbesi¢
2019; Transparency International, 2019).2° Za obnovu i opremanje,
Republika Hrvatska je 2019. godine dodijelila oko 120.000 KM u
okviru programa podrske kulturnim, obrazovnim i drugim projektima
Hrvata u BiH.?' U proslosti je RTV Herceg-Bosne u nekoliko navrata
dobijala sredstva iz budzetske rezerve BiH, $to je odobravao hrvatski
¢lan Predsjednistva (Transparency International, 2019).%2

Zbog snazne politicke povezanosti sa HDZ-om, postoji veliki rizik

od urednicke pristrasnosti, iako nijedna od platformi za monitoring

nije analizirala sadrzaj ovog medija. Na osnovu pregleda sadrzaja

u junu, koji je izvrsila istrazivacica, i sekundarnih izvora, ovaj medij
propagira interese HDZ-a, objavljuje pozitivne vijesti o ¢lanovima

te stranke i njenom predsjedniku Draganu Coviéu, obiljezava ratne

pobjede HVO, te komemorira zrtve i generale. Nacin finansiranja

je prouzrocCio rasprave, ¢ak i proteste u gradovima sa mijeSanim
hrvatsko-bosnjackim stanovnidtvom, kao $to je Zep&e, gdje su se gradani
okupili 2019. godine protiv opcinske odluke da finansira ovaj medij (Grbesic,
2019).

Tabela 5

PODACI O VLASNISTVU Javni, hrvatske op¢ine i kantoni u kojima je HDZ u vlasti

Kroz javne budzete, finansira ga 13 opéina i 2 kantona.
FINANSIRANJE Godisnja primanja iz budzeta iznosila su 800.000 KM u 2019.
godini. Takoder je dobio podrsku od Republike Hrvatske.

MISIJA | UREDNICKA Prati politicku agendu HDZ-a.

POLITIKA

BROJ ZAPOSLENIH Nema

DOSEG 6.594 pratitelja na Facebooku
KRSENJA KODEKSA Nema

PROFESIONALNE ETIKE

FACT-CHECKING Nema

PLATFORMA

20  To su opCine: Grude, Kresevo, Kiseljak, Livno, Ljubuski, Neum, Posusje, Ravno, Stolac, Siroki Brijeg,
Tomislavgrad, Zepce, Capljina, Hercegovacko-neretvanski kanton i Zapadnohercegovacki kanton.

21  Vidi odluku: https://narodne-novine.nn.hr/clanci/sluzbeni/2019_08 74 1575.html|

22 U 2018. godini, dobio je 50.000 KM.

Saff je muslimanski vjerski magazin Udruzenja Saff za afirmaciju
obrazovanja, kulture i morala i osnovan je 1996 godine. Ima dugu tradiciju
i veliko Citateljstvo (skoro 50.000 pratitelja na Facebooku) a uglavnom ga
prati muslimanska zajednica. Poznat je po ¢lancima protiv LGBTI+ zajednice
i podrzava bosnjacki etnonacionalni narativ a uglavhom pozitivno izvjeStava
o SDA i turskom predsjedniku Erdoganu. Magazin je 2019. godine

vodio kampanju protiv novinarke Kristine Ljevak koja je imenovana
direktoricom javne televizije Kantona Sarajevo TVSA, etiketirajuci je

kao novinarku C¢ija je glavna uloga da promovira homoseksualnost

i optuzujuci je da je emitirala film koji propagira velikosrpsku
ideologiju, ujedinjenje svih teritorija na kojima zive Srbi.?®> Magazin

je takoder napravio spin i dezinformaciju da su mediji u BiH kreirali
kampanju protiv zastupnice SDA u Skupstini Kantona Sarajevo,

Samre Cosovié Hajdarevié, koja je otvoreno osudila Povorku ponosa

i rekla da LGBTIQ zajednicu treba izolirati i skloniti Sto dalje.?* Fact-
checking platforma je identificirala 41 problemati¢an ¢lanak, a

Vije¢e za Stampu Cetiri krSenja Kodeksa za Stampu i online medije

2019. godine (Vije¢e za Stampu, 2019).

Tabela 6

PODACI O VLASNISTVU UdruZenje Saff za afirmaciju obrazovanja, kulture i morala.

FINANSIRANJE Nema podataka

MISIJA | UREDNICKA Vjerski magazin, podrzava bosnjacki etnonacionalni narativ.

POLITIKA

BROJ ZAPOSLENIH Nema podataka

DOSEG 49.547 pratitelja na Facebooku
KRSENJA KODEKSA

PROFESIONALNE ETIKE 4 krSenja Kodeksa za Stampu i onlin medije u 2019.

FACT-CHECKING 41 primjer problemati¢nog ¢lanka, ukljuujuéi pristrasno
PLATFORMA izvjestavanje (7), dezinformacije (6) i teorije zavjere (5).

23 Vidi, na primjer: http://saff.ba/nova-direktorica-tvsa-bit-ce-imenovana-kristina-ljevak-homoseksualna-
aktivistica-i-bivsa-novinarka-ftv-a
24  Vidi: http.//saff.ba/sarajevski-novinari-se-utrkuju-ko-ce-se-vise-svidjeti-homoseksualcima/.

Pored uticaja lokalnih politickih aktera, postoje indikacije da su i strani akteri
kroz medije pokusavali nametati svoje interese na Zapadnom Balkanu
(StratCom, 2020). Jedan takav primjer je ¢asopis Stav, koji izdaje tursko
drustvo Simurg Media, osnovano 2015. godine pomoc¢u anonimnog kapitala
iz Turske (58.000 KM), usprkos padu broja citatelja stampanog medija i
prihoda od oglasavanja.?® lako je broj slucajeva krSenja i problemati¢nog
sadrzaja koji su utvrdili Vije¢e za Stampu i fact-checking platforma 2019.
godine nizak (ukupno sedam, vidjeti tabelu), pregled sadrzaja iz juna koji
je uradila istrazivagica ukazuje na snaznu uredni¢ku pristrasnost. Casopis
najvise objavljuje ¢lanke i kolumne o politici, kulturi i historiji, slijedi boSnjacki
etnonacionalni narativ i politicku agendu SDA te o njenim ¢lanovima pozitivho
izvjeStava, kao i o turskom predsjedniku Erdoganu (Janusz, 2015). Svaki
oblik kritike prema stranci prikazan je kao napad protiv BoSnjaka i drzave. Na
primjer, hapSenje premijera Federacije i ¢lana SDA, Fadila Novali¢a, tokom
pandemije koronavirusa u maju 2020. godine a u vezi sa korupcijskom
aferom Srebrna malina, nazvano je drzavnim udarom i napadom na BosSnjake
(u stilu RTRS-a). Radi se o slu¢aju u kojem je “FH Srebrena malina”,

drustvo koje se bavi preradom i konzerviranjem voca i povrca, dobilo

dozvolu za nabavku 100 respiratora iz Kine po mnogo vecoj cijeni

(10.5 miliona KM) od one koju mozemo naéi na medunarodnom
trzistu.?s Pored toga, taj model respiratora se koristi u medicinskim
transportnim vozilima, a ne u bolnicama.

Casopis slijedi bodnjacki etnonacionalni narativ i pozitivno pise o
muslimanskom intelektualcu Mustafi Busuladziéu, koji je tokom
Drugog svjetskog rata saradivao sa fasistiCkim rezimom i kojeg
su ubili komunisti, posebno nakon inicijative u Skupstini Kantona
Sarajevo u junu 2020. godine da se promijeni naziv osnovne skole
koja nosi njegovo ime.?’

Nacin finansiranja Casopisa nije poznat: Casopis i online portal imali su
samo nekoliko reklama u junu 2020. godine, Sto nije dovoljno da se odrzi
poprilicno velika redakcija. U periodu od 2016. do 2018, drustvo Simurg
Media je primilo sredstva iz budZetskih rezervi BiH, koja je odobrio bosnjacki
¢lan Predsjednistva BiH i VijeCe ministara za knjizevnu nagradu i izdavacku
djelatnost, uiznosu od 28.000 KM, sto ukazuje na veze sa SDA (Transparency
International, 2019).

25 Simurg Media takoder izdaje faktor.ba i faktor sport, koji slijede sli¢nu agendu. Faktor.ba je uvrsten
medu “red flag” medije zbog objavljivanja dezinformacija.

26 Clanak je dostupan na: https://stav.ba/pokusaj-drzavnog-udara-novalic-prebacen-u-tuziteljstvo-bih
27 Vidi ¢lanak: https://stav.ba/kako-je-i-zasto-osuden-mustafa-busuladzic,

MEDIJI | VRSTA:

MODELI PROPAGANDE, DEZINFORMACIJA |
MRZNJE U MEDIJIMA | KOMUNIKACIJAMA U BIH

STAV, STAMPANI | ONLINE

PODACI O VLASNISTVU

Izdavac: Simurg media d.o.0. Sarajevo, osnovan uz pomoé
anonimnog kapitala iz Turske (58.000 KM), direktor drustva
Simur Media je Evren Utku Gok

FINANSIRANJE

Nema podataka. Pretpostavka je da se primarno finansira
oglasavanjem. Drustvo je primilo sredstva od PredsjedniStva
BiH i Vije¢a ministara u periodu od 2016. do 2018. godine
za knjizevne nagrade i izdavacku djelatnost u iznosu od
28.000 KM i to iz budzetskih rezervi BiH, Sto je kritizirala
profesionalna medijska zajednica.?®

MISIJA | UREDNICKA
POLITIKA

Sedmicni ¢asopis za politiku, drustvo i kulturu. Vlasnistvo,
finansiranje i sadrzaj ukazuju na povezanost sa SDA.

BROJ ZAPOSLENIH

Redakcija: 10: 8 muskaraca, 2 Zene, 29 vanjskih saradnika?

DOSEG

20.197 pratitelja na Facebooku

KRSENJA KODEKSA
PROFESIONALNE ETIKE

3 krsenja Kodeksa za Stampu i online medije.

FACT-CHECKING
PLATFORMA

4 primjera problemati¢nog medijskog sadrzaja: lazne vijesti
(2), spin (1) i pristrasno izvjestavanje (1).

28 Vidi: https://www.cin.ba/budzetska_rezerva_2/prikaz.php?korisnik=8291

29 Na osnovu impressuma.

Primjeri modela propagande, dezinformacija i mrznje u BiH

U Bosni i Hercegovini postoje brojni primjeri medija i komunikacija kojima
se Sire dezinformacije, propaganda i govor mrznje. Obicno se odrzavaju
kroz razlicite vlasnicke i finansijske strukture, Cesto skrivene, koje ukljucuju
i lokalne i strane centre modi, i koriste se, putem selektivnog izvjestavanja,
za promociju etnonancionalnih ili religijskih narativa i politickih agendi
te su usmijereni protiv drugih etnonacionalnih, politickih ili manjinskih
grupa. Ovi modeli djeluju kao eho komore, gdje se publika susrece sa
misljenjima svoje etnonacionalne, vjerske ili politicke grupe i zanemaruje
druge cCinjenice, Sto moze dodatno sprjeCavati procese pomirenja, izgradnje
drzave i razvoja nacionalne kohezije. Postojanje takvih medija, Sto pokazuje
primjer despotovina.info, moze naroCito povecati tenzije medu lokalnim
stanovnistvom koje zivi sa teskim ratnim nasljedem, a moze povecati i
mrznju prema drugim grupama, poput migranata i izbjeglica. Etnonacionalne
tenzije i razdorna etnonancionalna politika predstavljaju okolnosti zbog kojih
je postojanje takvih modela govora mrznje zasnovanih na etnonacionalnoj
pripadnosti jos ozbiljnije i povecava vjerovatnocu nasilja.

Bosna i Hercegovina ima regulatorne i samoregulatorne okvire za Stampane,
online i emiterske medije i pravni mehanizam za procesuiranje govora mrznje,
prijetnji smrcu i diskriminacije, ali je provedba ovih instrumenata ogranicena.

Regulatorna agencija za komunikacije moze reagirati i izricati nov¢ane kazne
za lazan i manipulativan sadrzaj, pristrasno izvjeStavanje, diskriminatorno
izvjeStavanje i poticanje na mrznju, nasilje i diskriminaciju u emiterskim
medijima,*® ali joj nedostaju kapaciteti za stalni nadzor tako da
uglavnom istrazuje slu¢ajeve koje su prijavili gradani. Stampani i

online mediji, s druge strane, potpadaju pod samoregulatorni okvir

Vije¢a za Stampu BiH koje, na osnovu zalbi gradana, odlucuje

o krsenju Kodeksa za Stampu i online medije, s tim Sto zavisi od
urednickog tima medija da li ¢e ukloniti sadrzaj, objaviti izvinjenje ili
ispravku. Tajmehanizam je izrazito nedjelotvoran, posebno u sluc¢aju
anonimnih medija koji predstavljaju najveci izvor dezinformacija,
propagande i mrznje, a koji nisu odgovorni za sadrzaj koji proizvode

i Sire. Vrlo je jednostavno i jeftino registrirati stranicu na drzavnoj

domeni (.ba) ili kupiti stranu domenu i nema propisa za sadrZaj koje
proizvode te web stranice (Blagov¢anin, 2019).

lako se prema krivicnim zakonima govor mrznje moze sankcionirati, ali na
temelju odredbi o ‘izazivanju’ mrznje, kao i premaizbornom zakonu i propisima
RAK-a, predmeti govora mrznje se nedosljedno i nedovoljno procesuiraju
(Hodzi¢, 2019; Sali-Terzi¢, 2019; Dragicevi¢, 2019; i Lugi¢-Catié et al, 2019).
Online mediji imaju razli¢ite metode za reguliranje komentara, ali ponekad
takva regulacija nedostaje jer se privlaci vecCi broj Citatelja a time i prihoda, a
predstavnici medija rijetko prijavljuju govor mrznje policiji ili tuzilastvu.

30 Agencija je 2019. godine izrekla 39 nov¢anih kazni, od kojih su se mnoge odnosile na pristrasno
izvjestavanje. Na primjer, novéana kazna je izre¢ena RTRS-u tri puta, a FTV-u jednom (RAK, 2020).

Fact-checking platforma Raskrinkavanje aktivna je u protekle tri godine na
razotkrivanju hiljada slu¢ajeva dezinformacija i laznog sadrzaja, ali je i dalje
prisutan veliki broj dezinformacija.?” Medijska zajednica je negativno reagirala
na rad ove organizacije, tvrdeci da nemaju pravo a ni ekspertizu da sacinjavaju
liste medija koji objavljuju problemati¢an sadrzaj.3? Raskrinkavanje prima
negativne komentare, ukljuCujuéi i uvrede i prijetnje, ali i pozitivne, i ima
gotovo 60 hiljada pratitetelja na Facebooku.

Druge medijske watchdog platforme, analiziraj.ba i media.ba, objavljuju
¢lanke u kojima analiziraju i ukazuju na problemati¢an medijski sadrzaj
i nacine medijskog finansiranja i vlasnicke strukture. Profesionalne
organizacije i akademska zajednica rijetko osuduju slucajeve govora mrznje
i dezinformacija. Ono Sto je problematicnije je da politicke elite ne izrazavaju
zabrinutost zbog govora mrznje i problematicnog medijskog sadrzaja
ve¢, umjesto toga, Cesto sluze kao izvor razdornih poruka, polarizirajucih i
problematicnih izjava. Politicki centri moci, odredene politicke i vjerske grupe
u BiH, ali i strani akteri, poput Rusije, Turske, Srbije i Hrvatske, imaju veze
i podrzavaju pojedine medije koji Sire propagandu i dezinformacije, dok su
napori (samo)regulatorai civilnog drustva ograniceni. U okolnostima u kojima
je profesionalno novinarstvo u krizi zbog pada prihoda i manjka politicke
podrske i progresivnih medijskih politika, izlaganje gradana profesionalnom,
eticnom novinarstvu je na niskom nivou u poredenju sa sadrzajem modela
mrznje i propagande koji proistiCu iz podjela u drustvu i dalje im doprinose.

31 Vidi analize fack-checking platforme raskrinkavanje.ba.

32 Vidi ¢lanke objavijene u Avazu: https://avaz.ba/vijesti/teme/497387/kako-kvazinovinar-brkan-
potvrduje-svoju-pristrasnost

* Ministarstva komunikacija i finansija, na kantonalnom, entitetskom i
drzavnom nivou (Ministarstvo komunikacija i transporta BiH i Ministarstvo
finansija i trezora BiH), trebaju usvojiti propise koji ukljuéuju odredbe o
transparentnosti vlasniStva medija i precizirati kriterije za dodjelu sredstava
medijima, u konsultacijama sa medijskom bransom i organizacijama civilnog
drustva. Kriteriji trebaju ukljucivati odredbe o profesionalnom medijskom
izvjeStavanju i postivanju profesionalnih medijskih standarda, kao

i okolnosti u kojima javni mediji i javni RTV servisi mogu dobivati
sredstva iz javnih budzeta. Odredbe o transparentnosti vlasnistva

nad medijima trebaju obuhvatati sve medije, ukljuCujuéii one online,

koji imaju urednicke politike i redakcije (ne samo one registrirane)

i sva s medijima povezana preduzeca (poput oglasavackih firmi).

* Ministarstvo civilnih poslova, u konsultaciji sa medijskim
organizacijama i obrazovnim ustanovama, treba usvojiti strategiju
za medijsku i informacijsku pismenost koja ¢e pruziti smjernice i
osigurati sredstva za svoju promociju na svim nivoima u drzavi, kao
i uvodenje medijske i informacijske pismenosti u osnovne i srednje
Skole. Medijsku i informacijsku pismenost trebaju promovirati
entitetske i kantonalne vlasti i organizacije civilnog drustva.

* Medije trebaju podrzavati, $to ukljucuje i finansijsku podrsku, javni sektor i
donatorska zajednica, da se omoguci kvalitetno izvjestavanje, predstavljanje
pluralistickih misljenja i redovna provjera informacija iz visestrukih izvora.

* Potrebno je izmijeniti krivicne zakone da se precizno definira govor mrznje.
Potrebno je razmotriti Siru definiciju govora mrznje koja bi uz “izazivanje
mrznje” uklju€ivala i Sirenje negativnih stereotipa i stigmatizaciju. Takoder
je neophodno osigurati, kroz smjernice za pravosude, dosljedno tumacenje

termina kao Sto su “izazivanje”, “raspaljivanje”, “mrznja”, “razdor” i
“netrpeljivost” (pojmovi iz krivicnih zakona).

+ Tuzilastva trebaju pokretati predmete i procesuirati slucajeve
govora mrznje na online medijskim platformama, posebno
ekstremne slucajeve kao Sto je Antimigrant. Imajuci u vidu da
izjave politicara koje sadrze govor mrznje obi¢no imaju najvedi
doseg i potencijal da uti¢u na ponasanje gradana, njih bi pravosude

narocito trebalo procesuirati. Informacije o ovim predmetima bi se trebale
proaktivno objavljivati. Sudije i tuzitelji bi trebali biti osposobljeni i obuceni za
procesuiranje govora mrznje, narocito u online prostoru.

+ Online mediji trebaju usvoijiti pravila za moderiranje komentara, posebno u
kontekstu govora mrznje. Trebaju proéi kroz obuke o reguliranju komentara
u korisnickim prostorima, koje bi mogle organizirati medijske organizacije
civilnog drustva a finansirati javni budzeti i strani donatori. Vijece za Stampu,
profesionalna medijska zajednica i medijske organizacije civilnog drustva
mogle bi organizirati sastanke sa predstavnicima medija o reguliranju
komentara i pripremiti i distribuirati prirucnik za reguliranje korisnickih
komentara.

+ Mediji bi trebali prijavljivati sluc¢ajeve govora mrznje policiji i tuzilastvima.

+ Mediji trebaju pro¢i obuke o govoru mrznje, posebice na temu kako
tretirati problematicne izjave politiCara u svom izvjeStavanju, i obuke
o dezinformacijama i provjeri informacija. Potrebno ih je senzibilizirati
za razliCitost i marginalizirane grupe tokom formalnog i neformalnog
obrazovanja, oslanjaju¢i se na uvide u ulogu medija u ratnoj propagandi i
primjere krivicnih djela potaknutih govorom mrznje.

+ Organizacije civilnog drustva trebaju redovno pratiti medije i prijavljivati
dezinformacije, propagandu i govor mrznje (samo)regulatoru ili drugim
institucijama i organizacijama Trebaju organizirati konferencije za medije,
objavljivati izvjeStaje i davati izjave kojima se osuduje govor mrznje i
pristrasno medijsko izvjeStavanje. Trebaju imati finansijsku i drugu podrsku
od vlasti i stranih donatora.

+ Organizacije civilnog drustva trebaju organizirati veci broj obuka o medijskoj
i informacijskoj pismenosti, posebno pismenosti u kontekstu konzumiranja
vijesti i pristrasnom izvjeStavanju, Sto se moze finansirati kroz medijske
projekte.

+ Regulatorna agencija za komunikacije, Vije¢e za Stampu i fact-checking
platforma trebaju redovno pratiti sadrzaj u medijima i poduzimati radnje kada
uoce krsenja profesionalnih normi, dezinformacije, govor mrznje i pristrasno
medijsko izvjeStavanje. Takoder trebaju pratiti sadrzaj manjih medija koji
objavljuju propagandu, govor mrznje i dezinformacije te izdavati saopstenja
za medije o takvim sluCajevima. Ovaj sadrzaj se moze pronalaziti u saradnji sa
organizacijama civilnog drustva. Vije¢e za stampu, fact-checking platforma

......

finansijsku) od drzavnih institucija i donatorske zajednice.

+ PolitiCki predstavnici se trebaju suzdrzavati od upotrebe govora mrznje i
davanja problematicnih izjava te ne trebaju pruzati finansijsku ili drugu vrstu
podrske medijima koji Sire dezinformacije, govor mrznje i propagandu.

* Regulator i ministarstva komunikacija trebaju usvojiti strategiju
i konkretne korake za sprjeCavanje organiziranih sistema Sirenja
dezinformacija. Kodekse RAK-a i Vije¢a za Stampu potrebno je
izmijeniti na nacin da ukljucuju razlicite vrste dezinformacija i
preciznu definiciju pojma dezinformacije, uzimajuci u obzir njihovo
sve vece prisustvo i Sirenje.

Ova publikacija nastala je kao rezultat istraZivackih aktivnosti na SNAZNI projektu.
Tematski okvir prve serije istrazivanja jeste POLITICKA EKONOMIJA MEDIJA KOJI
SIRE GOVOR MRZNJE | PROPAGANDU u Albaniji, Bosni i Hercegovini, Kosovu, Crnoj
Gori, Severnoj Makedoniji, Srbiji i Tursko;j.

Projekt ,SNAZNI: Inicijativa civilnog drustva za reafirmaciju slobode medija i
suzbijanje dezinformacija, propagande i govora mrznje na Zapadnom Balkanu
i u Turskoj“ zajedno realizuje devet organizacija koje se bave razvojem medija na
Zapadnom Balkanu i u Turskoj, uz finansijsku podrsku Evropske unije. Koordinator
trogodisnjeg projekta je Mreza JugoistoCne Evrope za profesionalizaciju medija
(SEENPM), mreze organizacija za razvoj medija u Srednjoj i Jugoisto¢noj Evropi.
Partneri na projektu su: Albanski medijski institut iz Tirane, Mediacentar Sarajevo,
Kosovo 2.0 iz Pristine, Institut za medije Crne Gore iz Podgorice, Makedonski institut
za medije iz Skoplja, Novosadska novinarska skola iz Novog Sada, Mirovni institut iz
Ljubljane i Bianet iz Istanbula.

